
OILADAGI NIZOLARNI HAL ETISHDA MEDIATORLIK
FAOLIYATINING AHAMIYATI

Ibaydullayeva Umida Rustamjonovna
O‘zMU lJizzax filiali “Psixologiya” kafedrasi
dotsenti, ps.f.b.f.d (PhD)

Annotatsiya. Mazkur maqolada oilaviy munosabatlarda er-xotin o‘rtasida
yuzaga keladigan nizolar, ularning psixologik va ijtimoiy sabablari hamda oilaviy
ajrimlarga olib keluvchi omillar tahlil qilingan. Oilaviy nizolarning oldini olish va
ularni konstruktiv hal etishda mediatorlik faoliyatining psixologik ahamiyati,
shuningdek, mediatsiya jarayonida empatiya, samarali muloqot va muzokara
mexanizmlarining o‘rni yoritilgan. Mediatsiya shaxslararo munosabatlarda yuzaga
keladigan emotsional zo‘rigishni kamaytirish, tomonlar o‘rtasidagi ishonch muhitini
tiklash, o‘zaro tushunish va murosaga erishishga ko‘maklashuvchi psixologik-
jjtimoly mexanizm sifatida baholangan. Shuningdek, oilaviy nizolarni bartaraf
etishda mediatorlik faoliyatini samarali tashkil etish zarurati hamda uning nizolar
profilaktikasi va oilaviy munosabatlarni barqgarorlashtirishdagi ahamiyati ilmiy
jithatdan asoslangan.

Kalit so‘zlar: mediatsiya, mediator, oilaviy nizo, ajrim, nizo sabablari, ajrim
sabablari, empatiya, muloqot, konfliktologiya, kelishuv, psixologik profilaktika,
muzokara, shaxslararo munosabatlar.

3HAYEHUE MEJUATOPCKOM JEATEJBHOCTHU B PASPEIIEHUA
CEMEHMHBIX KOH®JIUKTOB

AHHOTamMs. B cTtaThe aHaNM3UPYIOTCS KOH(QIUKTHI, BOSHUKAIOIINE MEXIY
CyllpyramMM B CEMEHHBIX OTHOIICHHUSAX, UX IICUXOJIOIMYECKHE M COLMAIbHbIE
IIPUYMHBI, & TaKXKe (PaKTOpbl, TPUBOJAILIME K paCTOPKEHUIO Opaka. PackpsiBaercs
IICUXOJIOTUYECKOE 3HAUEHUE JESATEIbHOCTH MEAuaTopa B MpPeIyNpexICHUU U
KOHCTPYKTHMBHOM DPa3pELICHUH CEMEHHBIX KOH(IMKTOB, a TAKXKE pOJIb IMIATHH,
3¢(PEeKTUBHOI KOMMYHHUKAllUM U TIEPErOBOPHBIX MEXaHW3MOB B Ipolecce
Meauamuu. Meauanus paccMaTpuUBaeTCs KaK  COLUATIbHO-IICUXOJOTMYECKUN
MEXaHU3M, CIOCOOCTBYIOIIMN CHHKEHUIO 53MOLIMOHAIBHOTO HANpsKEHUS B
MEXJIMYHOCTHBIX  OTHOIIEHMSAX, BOCCTAHOBJIIEHHIO aTMoc(hepbl  TOBEpUS,
JOCTHKEHUIO B3aUMOIIOHMMAHHUS U KOMIIpOMHUCCca MeXly ctopoHamu. Kpome Toro,
HAay4YHO 0OOCHOBaHa HEOOXOAUMOCTh 3((PEKTUBHON OpraHM3alUU MEIUaTOPCKON
JESITEIbHOCTU IIPU pa3pellieHud CEMEMHBIX KOH(DIIMKTOB, a TAKKE €€ 3HAUCHUE B
npopHIIaKTHKE KOHQIUKTOB U YKPEIUIEHUH CTAOMIIBHOCTH CEMEMHBIX OTHOIICHHM.

KuoueBble ci1oBa: Meauaius, MeIUaTop, CEMEUHBIM KOH(IUKT, pa3BoOj,
NPUYUHB  KOH(DJIMKTOB, NPUYMHBI  pa3Bojia, OMIATHUS, KOMMYHHKAIIUS,
KOH(JIUKTOJIOTHS, COTJIALIEHUE, TMCUXOJIorHuecKkas NpoduiakTUKa, MeperoBOpbI,
MEXJIMYHOCTHBIE OTHOILLICHHUS.

THE IMPORTANCE OF MEDIATION IN RESOLVING FAMILY
CONFLICTS

Abstract. This article analyzes conflicts arising between spouses in family
relationships, their psychological and social causes, as well as the factors
contributing to marital dissolution. Particular attention is given to the psychological
significance of mediation in preventing and constructively resolving family conflicts
and to the role of empathy, effective communication, and negotiation mechanisms
in the mediation process. Mediation is considered a socio-psychological mechanism
that helps reduce emotional tension in interpersonal relationships, restore trust
between the parties, promote mutual understanding, and facilitate compromise.
Furthermore, the necessity of effectively organizing mediation in resolving family
conflicts is scientifically substantiated, with particular emphasis on its role in
conflict prevention and the stabilization of family relationships.

Keywords: mediation, mediator, family conflict, divorce, causes of conflict,
causes of divorce, empathy, communication, conflictology, agreement,
psychological prevention, negotiation, interpersonal relationships.

KIRISH

Hozirgi kunda oilalardagi nizolarning oldini olish va oilaviy munosabatlarni
mustahkamlash dolzarb muammolardan biri sanaladi. Oila dunyo miqyosida
beqiyos va boqiy ijtimoiy tuzilma ekanligi [1] e’tirof etilishiga garamay, ko‘plab
mamlakatlarda oilaviy munosabatlarda er-xotin o‘rtasida yuzaga keladigan nizolar
sababli oilalarning barbod bo‘lish holatlari, shuningdek, oiladagi ruhiy ziddiyatlar
tufayli bir qator salbiy oqibatlar kelib chiqayotganligini ko‘rishimiz mumkin. Bu
borada  O°‘zbekiston  Respublikasi  Prezidenti  Shavkat =~ Miromonovich
Mirziyoyevning quyidagi fikrlarini ta’kidlash o‘rinlidir: “Odamlarimiz bilishi kerak,
oila mugaddas biz uchun, oilani saqlab qolmasak, biz o‘zligimizni yo‘qotamiz” [2].
Darhaqiqat, oila — jamiyatning muhim bo‘g‘ini sanaladi. Uni muqaddas bilish va
asrab-avaylash har bir insonning o°ziga bog‘liq. Agar har bir inson o0°z oilasining
qadriga yetib, oilaviy qadriyatlarni to‘g‘ri shakllantirsagina, oilalarning barbod
bo‘lish holatlarining oldini olish mumkin.

MAVZUNG O‘RGANILGANLIGI VA METODOLOGIYASI

Oila va oilaviy munosabatlar, ularda yuzaga kelayotgan muammolarga
bo‘lgan qiziqish uzoq davrlardan buyon jamiyatdagi har bir inson, olim, alloma

hamda donishmandlarning e’tiborida bo‘lib kelgan. Azal-azaldan jamiyatimizning
buyuk allomalari, olimlari va donishmandlarining nikoh hamda oila masalalariga
bo‘lgan qiziqishi yuqgori bo‘lgan. O‘zbek oilalarida er-xotinlar o‘rtasidagi psixologik
muhitni sog‘lomlashtirish, oilaviy o‘zaro munosabatlarning turlari, oiladagi
shaxslararo munosabatlar, er-xotin o‘rtasida turli sabablar tufayli yuzaga keladigan
nizolar va ularning turlari, shuningdek, ota-onalar va farzandlar o‘rtasidagi
munosabatlar masalalari yuzasidan mamlakatimiz psixolog olimlaridan D.
Abdullayeva, H. Abdusamatov, F. Akramova, R. Dushanov, K. Ikramova, V.
Karimova, X. Karimov, A. Kadirova, N. Lutfullayeva, G. Niyazmetova, Z.
Rasulova, N. Salayeva, R. Samarov, N. Sog‘inov, B. Umarov, E. Usmanov, M.
Utepbergenov, M. Fayziyeva, G*‘. Shoumarov, U. Qodirov, Y. Yakubov va
boshqalar ilmiy tadqiqotlar olib borganlar. Mazkur olimlar oilaviy munosabatlar,
oilaning turmush tarzi, er-xotin va farzandlar o‘rtasidagi munosabatlar, shuningdek,
qaynona-kelin, ovsinlar, gaynona-kuyov hamda qaynota-kelin o‘rtasida yuzaga
keladigan nizo va ziddiyatlar muammolarini izchil o‘rganib kelmoqdalar.

TAHLIL VA NATIJALAR

Jamiyatimizda nizolar va ajrimlarning oldini olishga alohida e’tibor
qaratilayotganiga qaramasdan, bugungi kunda oilalarda er-xotin o°‘rtasidagi
nizolarning yuzaga kelishiga qanday sabab va omillar ko‘proq ta’sir ko‘rsatmoqda?
Ajralishlarning asosiy sabablari nimalardan iborat va ularning qaysilari ko‘proq
ta’sir ko‘rsatmoqda?

Bugungi kunda er-xotin o‘rtasidagi nizolarga eng ko‘p ta’sir ko‘rsatadigan
omillar qatoriga o‘zaro mulogotning yetishmasligi, moliyaviy muammolar,
sadoqatsizlik va ishonchning yo‘qligi, oiladagi rol va mas’uliyatlarning noto‘g‘ri
tagsimlanishi, gaynona-kelin munosabatlari va qarindoshlarning oilaviy hayotga
aralashuvi, o‘zaro kutilmalarning mos kelmasligi, yaqinlik va e’tiborning
yetishmasligi, qadriyatlar va turmush tarzidagi farqlar hamda zararli odatlarni
kiritish mumkin.

Hagigatan ham, bugungi kunda oilada er-xotinlarning bir-birini eshitmasligi,
his-tuyg‘ularini ochiq ifoda etmasligi, o‘z fikr va kechinmalarini ichida saqglashi,
moddiy mablag‘larning yetishmasligi, qarzdorlik, er yoki xotinning o°z
mablag‘larini bir-biridan yashirishi, xiyonat yoki unga nisbatan shubha, rashk, uy-
ro‘zg‘or ishlari va bola tarbiyasi bilan bog‘liq mas’uliyatlarning tagsimlanishi
yuzasidan tortishuvlar, uchinchi tomonlarning oilaviy ishlarga haddan tashqari
aralashuvi, nikohdan oldingi tasavvurlar bilan real oilaviy hayot o‘rtasidagi
tafovutlar, hissiy yoki jismoniy yaqinlikning susayishi, e’tiborsizlik, diniy, madaniy
va tarbiyaviy qarashlardagi farqlar, shuningdek, ichkilikbozlik va qimorbozlik bilan

bog‘liq zararli odatlar er-xotin o‘rtasida nizolarning yuzaga kelishiga sabab
bo‘lmoqda.

Bugungi globallashuv jarayonida oilaviy ajrimlar dunyo miqyosidagi dolzarb
jjtimoly muammolardan biri hisoblanadi. So‘nggi yillarda O‘zbekistonda ham
oilaviy ajrimlar masalasiga alohida e’tibor qaratilmoqda. Shu nuqtayi nazardan,
oilaviy ajrimlarga olib keluvchi asosiy sabab va omillarni aniqlash, ularni ilmiy
jihatdan tahlil qilish hamda ajrimlarning oldini olish mexanizmlarini
takomillashtirish muhim ahamiyat kasb etadi. Oila va xotin-qizlar qo‘mitasi
tahlillariga ko‘ra, oilaviy ajrimlarning asosiy sabablari [3] quyidagicha
tagsimlangan:

Ne Ajralish sabablari % da
1. | Uchinchi shaxs aralashuvi 15%
2. | Farzandsizlik 12,3%
3. | Uzoq vaqt bir oila bo‘lib yashamaganlik 12,2%
4. | Moliyaviy va moddiy qiyinchiliklar 5,9%
5. | Xiyonat 2, 7%
6. | Spirtli ichimlik va giyohvand moddalar iste’moli 2,6%
7. | Ommaviy yoki xorijiy madaniyatning salbiy ta’siri 2,1%
8. | Tazyiq va zo‘ravonlik 1,5%
9. | Boshga sabablar 26,9%

Boshga tadqiqotlarda esa fe’l-atvor omili birinchi o‘ringa chiqqan:
so‘rovnomada qatnashganlarning 49,7 foizi fe’l-atvorning mos kelmasligini
ajrimlarning asosiy omili sifatida qayd etgan [4]. Bizning fikrimizcha, oilalarda
ko‘pincha moddiy kamchiliklardan ko‘ra, yoshlarning oilaviy hayotga psixologik
tayyorgarligining yetarli emasligi, muloqot madaniyatining pastligi va mustaqil
qaror qabul qilish ko‘nikmalarining shakllanmaganligi ham nizo va ajrimlarga sabab
bo‘lmogqda. Oilalarda ota-onalar yoshlarni to‘yga moddiy jihatdan tayyorlash, ya’ni
uy-joy, mebel va dabdabali marosimlarni tashkil etish bilan band bo‘lib, ularni
oilaviy hayotning psixologik qgiyinchiliklariga, o‘zaro kelishuvga va mas’uliyatga
tayyorlash masalasi ko‘pincha e’tibordan chetda qolmoqgda. Bu holat yuqorida
keltirilgan ko‘rsatkichlarda ham yaqgqol namoyon bo‘ladi.

Tomonlar o‘rtasida yuzaga kelishi mumkin bo‘lgan nizolar turli sabab va
omillar ta’sirida shakllanadi. Jumladan:

o o0‘zaro tushunmovchilik va axborotning yetishmasligi;
o Dbir-biriga ishonmaslik yoki shubha;

« emotsional zo‘riqish va stress;

« 0‘zini boshgalardan himoya qilish ehtiyoji;

« boshqalar tomonidan tan olinish va qadrlanishga bo‘lgan ehtiyoj;
« muloqgotdagi emotsional to‘siglarning mavjudligi.

Albatta, nizo jarayonida insonlarda turli emotsional holatlar, jumladan,
g‘azab, xafagarchilik, xavotir, qo‘rquv, umidsizlik, adolatsizlik hissi, stress va
himoyaviy reaksiyalar kuzatiladi. Bunday holatlar muloqot jarayonini
qiyinlashtiradi, ratsional qaror qabul qilish imkoniyatini pasaytiradi va natijada
nizolarning keskinlashishi hamda kuchayishiga sabab bo‘ladi.

Bugungi kunda jamiyatda shaxslararo, oilaviy hamda guruhlararo
munosabatlarda yuzaga kelayotgan nizolar inson faoliyatining ajralmas qismiga
aylanib bormoqda. Ijtimoiy munosabatlarning murakkablashuvi, manfaatlarning
turlicha bo‘lishi va kommunikatsiya jarayonlarining tezlashuvi nizolarning
ko‘payishiga, ayrim holatlarda esa oilaviy ajrimlarga ham sabab bo‘lmogda. Bunday
nizolarni hal etishda an’anaviy sud tartibi bilan bir qatorda, ularni insonparvar va
murosaga asoslangan usullar yordamida bartaraf etishga bo‘lgan ehtiyoj ham ortib
bormoqda. Ana shunday usullardan biri jahon amaliyotida keng qo‘llanib
kelayotgan mediatsiya hisoblanadi. Mediatsiya nizolashayotgan tomonlarga
mustaqil va xolis uchinchi shaxs — mediator ishtirokida o‘zaro maqgbul kelishuvga
erishishga ko‘maklashuvchi jarayondir. Aynan shunday sabablar ta’sirida yuzaga
kelgan nizolarda mediatorning vazifasi faqgat taraflarning fikrlarini tinglash emas,
balki nizoning psixologik manbalarini aniglash, emotsional keskinlikni yumshatish
va konstruktiv muloqot uchun zarur sharoit yaratishdan ham iborat.

Psixologik nuqgtayi nazardan, nizo holatida insonlar garshi tomonning xatti-
harakatlarini salbiy niyat bilan izohlashga moyil bo‘lishi, o‘zidagi ichki zo‘riqishni
boshgqa tarafga ko‘chirishi, o‘z pozitsiyasini mutlaq to‘g‘ri deb qabul qilishi hamda
yuzaga kelgan vaziyatni keskin garama-qarshilik shaklida baholashi mumkin.
Mediator ana shunday vaziyatlarda mavjud psixologik to‘siglarni aniqlab,
taraflarning hissiy holatini barqarorlashtirishga, ularni bir-birini tinglashga
tayyorlashga va emotsional bosimni kamaytirishga yordam beradi. Bu jarayonda
mediator tomonidan hissiy holatni tan olish, verbal va noverbal signallarni to‘g‘ri
talqgin qilish, sukutdan o‘rinli foydalanish, aniglashtiruvchi savollar berish va
fikrlarni gqayta ifodalash kabi usullardan foydalanish muhim ahamiyat kasb etadi.

O‘zbekiston Respublikasida “Mediatsiya to‘g‘risida”gi Qonun Qonunchilik
palatasi tomonidan 2018-yil 12-iyunda qgabul qilingan va Senat tomonidan 2018-yil
28-iyunda ma’qullangan bo‘lsa-da, mediatsiyaning amaliy samaradorligi ko‘p
jihatdan psixologik omillarga ham bog‘liq ekanligi tobora yaqqol namoyon
bo‘lmoqda. Chunki yuzaga kelayotgan nizolar fagat huquqiy manfaatlar to‘qnashuvi

bilan emas, balki hissiy zo‘riqish, ishonchsizlik, stress, o‘zaro tushunmovchilik,
qadrlanmaslik hissi hamda muloqotdagi to‘siglar bilan bog‘liq bo‘lgan murakkab
ijtimoiy-psixologik hodisa sifatida ham namoyon bo‘ladi.

Jahon amaliyotida mediatsiya instituti AQSh, Buyuk Britaniya, Germaniya,
Singapur, Yaponiya va qator Yevropa davlatlarida keng qo‘llaniladi. Buning asosiy
sabablaridan biri mediatsiyaning sudlar yuklamasini kamaytirish, taraflar o‘rtasidagi
munosabatlarni imkon qadar saglab qolish hamda nizolarni tezkor va o‘zaro maqgbul
tarzda hal etish imkonini berishidir. Aynigsa, oilaviy munosabatlar, mehnat,
fugarolik va  tadbirkorlik  munosabatlarida  mediatsiyaning  psixologik
yondashuvlarga asoslangan usullari muhim ahamiyat kasb etadi. Bu esa mediatorlik
faoliyatini nafaqat huquqiy, balki psixologik jihatdan ham o‘rganish zarurligini
ko‘rsatadi.

Mediatsiya — nizo yoki kelishmovchilikka duch kelgan tomonlarga o‘zaro
maqbul kelishuvga erishishda yordam berishga garatilgan, mustaqil va xolis
uchinchi taraf — mediator ishtirokidagi jarayondir. Mediatorlik faoliyatida mediator
nizolashayotgan tomonlar o‘rtasida o‘zaro tushunish, ishonch va kelishuvga
erishishga qaratilgan maxsus psixologik va kommunikativ jarayonni tashkil etib,
ular o‘rtasidagi tushunmovchiliklarni bartaraf etishga ko‘maklashadi. Bunda
mediator asosly e’tiborni tomonlarning tashqi pozitsiyalarigagina emas, balki
ularning ichki ehtiyojlari, hissiy kechinmalari, qadriyatlari va motivlariga ham
qaratadi.

Mediatsiya jarayonida ishonch va empatiya mubhitini shakllantirish hal
qiluvchi ahamiyatga ega. Agar taraflar mediatorga ishonmasa, ular o‘z fikrlarini
ochiq bayon qilmasligi, haqiqiy ehtiyojlarini yashirishi mumkin, natijada kelishuvga
erishish imkoniyati pasayadi. Empatiya esa taraflarning o‘zini tushunilgan,
qadrlangan va hurmat qilingan deb his etishiga xizmat qiladi. Bu holat himoyaviy
reaksiyalarni kamaytiradi, emotsional zo‘rigishni yumshatadi va konstruktiv
muloqot uchun qulay psixologik muhit yaratadi. Faol tinglash ham mediatorlik
faoliyatining eng muhim psixologik usullaridan biri hisoblanadi. Mediator
suhbatdoshga to‘liq e’tibor qaratishi, uning nutqini bo‘lmasligi, aytilgan fikrlarni
zarur hollarda qayta ifodalashi, aniqlashtiruvchi va ochiq savollar berishi,
shuningdek, bildirilgan fikrlarni umumlashtirib borishi lozim. Mediatorning bunday
yondashuvi taraflarga o‘z fikrlarini erkin bayon qilish imkonini beradi, noto‘g‘ri
tushunishlarni kamaytiradi hamda emotsional bosimning yumshashiga yordam
beradi.

Tahlillar shuni ko‘rsatadiki, mediatorlik faoliyatining samaradorligi ko‘p
jihatdan psixologik omillarga bog‘liq. Jumladan, mediator:

o taraflarning emotsional holatini to‘g‘ri baholashi;

« 1shonchli va psixologik jihatdan xavfsiz muloqot mubhitini yaratishi;
« empatik munosabatni shakllantirishi;

« nizo ishtirokchilarining yashirin ehtiyoj va manfaatlarini aniqlashi;
o taraflarni konstruktiv qaror qabul qilishga yo‘naltirishi lozim.

Agar mediatorning psixologik tayyorgarligi yetarli bo‘lmasa, u nizoni
yumshatish o‘rniga, aksincha, uning yanada keskinlashishiga sabab bo‘lishi
mumkin. Shuning uchun mediatorlarni tayyorlash tizimida psixologik treninglar,
nizolarni boshqarish, stress-menejment, verbal va noverbal kommunikatsiya,
muzokara olib borish hamda emotsional barqarorlikni rivojlantirishga alohida
e’tibor qaratish zarur. Shundan kelib chiqib aytish mumkinki, mediatorlik
faoliyatida psixologik kompetentlik huquqiy bilimlar bilan bir qatorda muhim
ahamiyatga ega bo‘lib, ularning o‘zaro uyg‘unligi mediatsiyaning amaliy
samaradorligini belgilab beradi.

XULOSA

Xulosa o‘rnida aytish mumkinki, mediatorlik faoliyatining psixologik jihatlari
nizolarni samarali va konstruktiv hal etishda muhim ahamiyatga ega. Mediatsiya
jarayonida empatiya, faol tinglash, emotsional intellekt hamda o‘zaro ishonch
mubhitini shakllantirish asosiy o‘rin tutadi. Er-xotin o‘rtasidagi nizolarni mediatorlik
faoliyati orqali konstruktiv tarzda bartaraf etishga erishish oilaviy ziddiyatlarning
salbiy oqibatlarini kamaytirish, o‘zaro munosabatlarni tiklash va ajrimlarning oldini
olishga xizmat qiladi.

Mediator nafagat huquqiy vositachi, balki tomonlar o‘rtasidagi emotsional
to‘siglarni yumshatuvchi, konstruktiv muloqotni qayta shakllantiruvchi va o‘zaro
tushunishni ta’minlashga ko‘maklashuvchi mutaxassis sifatida ham faoliyat
yuritadi. Shu bois, mediatorlarni tayyorlash jarayonida ularning psixologik bilim va
ko*‘nikmalarini rivojlantirish, konfliktlarni diagnostika qilish, emotsional holatlarni
boshqarish, samarali kommunikatsiya hamda muzokara olib borish madaniyatini
chuqur o‘rgatishga alohida e’tibor qaratish zarur. Mazkur yo‘nalishdagi chora-
tadbirlarning tizimli amalga oshirilishi mediatorlik faoliyatining amaliy
samaradorligini oshirish, oilaviy nizolarni konstruktiv hal etish va oilaviy
munosabatlar barqarorligini ta’minlashga xizmat qiladi.

Materiallar ko‘chirib bosilganda “Fanlararo ilmiy tadqiqotlar” jurnali manba
sifatida ko‘rsatilishi shart.

